   ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	29.08.2023թ

	
	
№ 01/9-1/16846-2023

	Ձեր 14.08.2023թ. N ԳՍ/23.1/24237-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2023թ. պետական բյուջեով 1049 ծրագրի «21012. Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառման գծով նախատեսված գումարից 26,856.4 հազար դրամը վերաբաշխել և այն ուղղել «1212. տարածքային զարգացում» ծրագրի «12025. Մարզերում առաջնահերթ լուծում պահանջող հիմնախնդիրների լուծում» միջոցառմանը՝ ռազմական գործողություններից տուժած ՀՀ Վայոց ձորի Ջերմուկ համայնքի ճոպանուղու վնասված ճոպանի փոխարինման նպատակով։ 
Այս կապակցությամբ հայտնում ենք հետևյալը.
1. Նկատի ունենալով 21012 միջոցառման ցածր կատարողականը (ինն ամսվա կտրվածքով 2,340,532.7 հազար դրամ ճշտված բյուջեի նկատմամբ ֆինանսավորումը կազմում է 37,460.0 հազար դրամ, կամ  1.6 %), ինչպես նաև այն, որ նշված միջոցառման գծով առաջարկվող նվազեցումն ուղղված չի լինելու վերջինիս նպատակների կատարմանը, առաջարկում ենք գնահատել մինչև բյուջետային տարվա ավարտը նվազեցվող 21012 միջոցառման գծով հնարավոր կարիքները և գնահատման արդյունքներով վերջինիս գծով համաֆինանսավորման մասով առաջացող հնարավոր տնտեսումները/խնայողությունները (այդ թվում նվազեցվող գումարը) ուղղել ՀՀ կառավարության պահուստային ֆոնդ։

1. ՀՀ տարածքային կառավարման և ենթակառուցվածքների նախարարության մասով արդեն իսկ իրականացվել է 6.8 տոկոսի վերաբաշխում՝ գերազանցելով ՀՀ կառավարության 29.12.2022թ. N 2111-Ն որոշմամբ սահմանված 2.5 տոկոսը, ուստի Նախագծով առաջարկվող վերաբաշխումը հնարավոր չէ կատարել։

Ինչ վերաբերվում է ՀՀ Վայոց ձորի Ջերմուկ համայնքի ճոպանուղու վնասված ճոպանի փոխարինման նպատակով գումարի հատկացմանը, ապա հայտնում ենք, որ «Տեղական ինքնակառավարման մասին» ՀՀ օրենքի 44-րդ հոդվածի 1-ին կետի 1-ին ենթակետի համաձայն համայնքային ենթակայության ճանապարհների, ճանապարհային երթևեկության կազմակերպման կահավորանքի ու այլ տեխնիկական միջոցների, կամուրջների ու ինժեներական այլ կառույցների պահպանման և շահագործման կազմակերպումը հանդիսանում է համայնքի ղեկավարի սեփական լիազորությունը, ուստի վերոնշված ծախսը ենթակա է իրականացման համապատասխան համայնքի բյուջեի միջոցների հաշվին: 


Բացի այդ, համայնքներում կապիտալ բնույթի աշխատանքների իրականացմանը աջակցելու նպատակով ՀՀ պետական բյուջեից համաֆինանսավորման սկզբունքով համայնքներին տրամադրվում են  սուբվենցիաներ՝ ՀՀ կառավարության 16.11.2006թ. N 1708-Ն որոշմամբ հաստատված կարգի պահանջներին համապատասխան՝ ՀՀ վարչապետի 21.03.2019թ. N 278-Ա որոշմամբ հաստատված ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտերի գնահատման միջգերատեսչական հանձնաժողովի դրական եզրակացության առկայության պարագայում։ 




























Միաժամանակ առաջարկում ենք քննության առնել ճոպանուղին շահագործելու մասով մասնավորի հետ համագործակցության հարցը, որը հնարավորություն կտա մասնավոր հատվածին ներգրավել ճոպանուղու շահագործման և/կամ կազմակերպության կառավարման աշխատանքներում (համակարգը հանձնել վարձակալության, հավատարմագրային կառավարման և այլն), որը հնարավորություն կտա ներդրումներ ներգրավել նաև մասնավոր հատվածից։
	


	
















1.Ընդունվել է ի գիտութուն, փոփոխվել է ֆինանսավորման աղբյուրը.
  












  2.ընդունվել է ի գիտութուն:




-«Տեղական ինքնակառավարման մասին» ՀՀ օրենքի 44-րդ հոդվածի 1-ին կետի 1-ին ենթակետում սահմանվում է համայնքի ղեկավարի այն լիազորությունները, որոնք բացառապես վերաբերում են համայնքային ենթակայության կառույցների՝ պահպանմանը և  շահագործմանը: Իսկ նախագծով առաջարկվում է այլ բան Նախևառաջ  պետք է կառուցել և վերակառուցել   այնուհետև հանձնել շահագործման և պահպանման:




   -Համաձայն ՀՀ կառավարության 2006 թվականի նոյեմբերի 16-ի թիվ 1708-Ն որոշմամբ հաստատված «Հայաստանի Հանրապետության պետական տարեկան բյուջեներով նախատեսված սուբվենցիաներից բացի Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտի մշակման, ներկայացման, քննարկման և հաստատման կարգի» 10-րդ կետի համաձայն Համայնքներն ստացված դիրքորոշումների և դիտողությունների հիման վրա կազմում են սույն կարգի 12-րդ կետի դրույթների համաձայն սուբվենցիայի ամբողջական փաթեթները և ներկայացնում են համապատասխան մարզպետարաններ մինչև ծրագրի իրականացման տարվան նախորդող տարվա նոյեմբերի 25-ը: 2023 թվականի սուբվենցիայի ամբողջական փաթեթները ներկայացվում են համապատասխան մարզպետարաններ` մինչև 2023 թվականի մարտի 6-ը»: Հետևաբար, 2023 թվականին սուբվենցիայի ծրագրերով ճոպանի փոխարինումն իրականացնել հնարավոր չէր: 

 - Մասնավորի հետ համագործակցության հարցը ևս բազմիցս քննարկվել է համայնքային մակարդակում, սակայն հավատարմագրային կառավարման կամ այլ եղանակով՝ համագործակցություն չի սահմանվել: Նման համագործակցության պարագայում` մասնավորի կողմից` ուղևորափոխադրման համար սահմանվել է բարձր գին։ Ուղևորափոխադրման տոմսի արժեքը համայնքի կողմից սահմանվել է բավական ցածր՝ ձմեռային սպորտաձևերի զարգացմանը նպաստելու և առավելագույն թվով զբոսաշրջիկներ ներգրավելու նպատակով:



	2.ՀՀ ֆինանսների նախարարություն

	13.09.2023թ

	
	01/9-1/17752-2023


	Ձեր 06.09.2023թ. N ԳՍ/23.1/27319-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2023թ. պետական բյուջեով 1072 ծրագրի «31003. Եվրոպակական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման գծով նախատեսված գումարից 26,856.4 հազար դրամը վերաբաշխել և ուղղել «1212. տարածքային զարգացում» ծրագրի «12025. Մարզերում առաջնահերթ լուծում պահանջող հիմնախնդիրների լուծում» միջոցառմանը՝ ռազմական գործողություններից տուժած ՀՀ Վայոց ձորի Ջերմուկ համայնքի ճոպանուղու վնասված ճոպանի փոխարինման նպատակով, առարկություններ չունենք։
	Միաժամանակ առաջարկում ենք քննության առնել հետագայում ճոպանուղին շահագործելու մասով մասնավորի հետ համագործակցության հարցը, որը հնարավորություն կտա մասնավոր հատվածին ներգրավել ճոպանուղու շահագործման և/կամ կազմակերպության կառավարման աշխատանքներում (համակարգը հանձնել վարձակալության, հավատարմագրային կառավարման և այլն) և ներդրումներ ներգրավել նաև մասնավոր հատվածից։
Նախագծին կից ամփոփաթերթում նշված եզրակացության համաձայն՝ մասնավորի հետ համագործակցության հարցը բազմիցս քննարկվել է համայնքային մակարդակում, սակայն հավատարմագրային կառավարման կամ այլ եղանակով համագործակցություն չի սահմանվել: Նման համագործակցության պարագայում մասնավորի կողմից ուղևորափոխադրման համար սահմանվել է բարձր գին։ Ուղևորափոխադրման տոմսի արժեքը համայնքի կողմից սահմանվել է բավական ցածր։
Այս կապակցությամբ գտնում ենք, որ համայնք-մասնավոր հատված համագործակցության դեպքում համայնքը կարող է առաջնորդվել նաև համապատասխան սուբսիդիա տրամադրելու ճանապարհով (մասնավորի համեմատ համայնքի կողմից ուղևորափոխադրման տոմսի ցածր արժեքի սահմանումն ըստ էության ենթադրում է սուբսիդավորման գործընթաց կամ շահագործման ու պահպանման ծախսերի ցածր մակարդակի սահմանում)։ 

	3. ՀՀ Վայոց ձորի մարզպետի աշխատակազմ

	10.08.2023թ

	
	№ 01/13.5/5506-2023

		Ի կատարումն Ձեր 09.08.2023 թվականի թիվ ԳՍ/23.1/23922-2023 հանձնարարականի տեղեկացնում ենք,  որ «Հայաստանի Հանրապետության 2023 թվականի պետական բյուջեի մասին օրենքում» վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Վայոց ձորի մարզպետի աշխատակազմում:
Նախագծի վերաբերյալ առարկություններ չունենք
	


Ընդունվել է ի գիտություն












